
Mboŋ liim ve ee 
ighengheen soone, 
mako uraat to 
Pasova ivot. Saawe 
tana, Yesu ila ivot Lazarus 
nugh tooni Betania. Lasarus, 
i ŋeer tau imaat ve Yesu 
ipaburigini pa mateegh 
na. Tauvene yes tighanghan, 
ve Maria igham ŋgoreeŋ tau vaazi 
poia ve atuya tiina kat ilam, ve iliŋi 
izala Yesu aaghe. Ra imusu pa daaba raua. 
Ŋgoreeŋ tawe vaazi ivot le ikau ruum loolo. 



Mbiwa to Yesu saŋavul ve ru, toozi ee, eeza Yudas 
Iskariot. Saawe tana, i ila to yes daaba to watooŋrau, 
ve isaav pazi ighe i pale ighur Yesu 
ila nimazi. Yes tilooŋ saveeŋ 
tooni le lolozi poia kat, ve 
yesŋa timbu saveeŋ tighe 
pale tigham le maet siriv. 
Timbu saveeŋ le isov, 
ra Yudas ila ve 
isasaŋan. Ighe 
saawe poia eta 
ivot, o ighur 
Yesu ila 
nimazi. 



Tauvene mbiwa tooni titaghon 
aliiŋa, ve tila tigharaat aniiŋ to 
Pasova izi ta sewe. Yes tighanghan, 
ve Yesu igham mberet ve ipait 
Maaron pani. Ra iteeva, ve ireii irau 
mbiwa tooni, ve isaav pazi ighe: 
“Aghamu ve aghani. Ene yau mizag.” 
Ra igham rubruub vaen, ipait Maaron 
pani, ve izuzuuna ila pazi. 



Ve isaav pazi ighe: “Yam asov 
aghamu ve aghun ila. Ene yau 
siŋig tau pale imaliŋ pa tamtamon 
katini. Leso ireu sosor toozi, 
ve ipariaaŋ saveeŋ mbuaaŋ to eez 
paaghu tau pale Maaron ve 
tamtamon tivalupu zi timin eemon.” 



Ra Yesu isaav pa Simon Petrus ighe: “Oo Simon 
Simon, uyamaan ghom wa! Sadan izuari ghi ighe 
igham gham amin le. Tauvene i pale itoov ghuruuŋ ila 
tsiam imin ŋeer tau ilos wit tooni ve itiri izaa, leso 
ivalagh anooŋa ila soghan, ve uuli ila soghan. Eemon 
yau naghur ghom ila suŋuuŋ tsiau wa: Leso utap pa 
ghuruuŋ ila tsio sov. 
Ve saawe tau yo 
utoor ŋgar tsio ve 
umuul, yo aat 
upalot toŋvetaz 
tsio.”



Petrus ilooŋ saveeŋ tane, ve isaav pa Yesu ighe: “Tiina, 
yau irau napul ghom mako. Isaav ighe tighur ghom uloŋ 
ula ruum to yavyavuuŋ, ene aat ituru tala. Ve isaav ighe 
tirav ghom umaat, ene aat yau paam, tirav ghau 
namaat tomani ghom!” Tauvene Yesu iyol aliiŋa ighe: 
“Aa Petrus, nasaav payo kat. Mboŋ aazne, yo aat 
upaisamun ghau pai 
tol, o tatareek itaŋ.” 



Ra Yesu igham mbiwa tooni 
gha yesŋa tilaagh tila tivot 
nugh ee, eeza Getsemane. 
Tila tivot ta sewe, ve i 
isaav pazi ighe: 
“Mbolemim izi ta sene, ve 
yau nala nasuŋ izi sewe.”
Ve isaav ighe: “Abba,  
Tamaŋ, gabua eta ikeek 
ghom mako. Yau naghe 
upasalia rubruub  tane payau. 
Eemon utaghon ŋgar tsiau 
sov. Utaghon taum lolom.” 



Tauvene Yudas igham zaaba siriv to Rom tomania 
uraata siriv tau yes daaba to watooŋrau ve zeran 
tutuuŋa timbaaŋ zi na, ve yesŋa tila pa nugh 
tawe. Tikis lam ve sul tomania zaab to 
malmal, ve tilaagh tila. Ra toozi ee, 
ipas mbuzaagh tooni izaa, 
ve isiki le isap motin ŋeer ee 
taliiŋa, ziige ila pa tapir. Ŋeer 
tawe, i daaba to watooŋrau 
besooŋa tooni. Eemon Yesu 
isaav ighe: “Ai, irao! Apul zi 
tigham ŋgar tane.” Ra igham 
besooŋa tana taliiŋa, ve 
ipaako ila niia le poia muul. 



Yesu isavia saveeŋ tane le isov, ra tikisi, ve tighamu 
tila, ve tighuru iloŋ ila daaba to watooŋrau ruum tooni. 
Petrus itaghon zi, eemon ilaagh soghan rig gha 
ila. Tamtamon siriv tindav 
yav izi sirsiir to ruum tawe 
loolo, ve mbolezi izi ila 
yav ziige. Tauvene 
Petrus ila ve mboole 
izi tomani zi. 



Ŋeer tau Petrus isap 
motin taliiŋa na, ziiri 
waaro tooni ee, i 
besooŋa to Kaiapas. 
I iburig ve isaav pa 
Petrus ighe: “Wai, yo tane 
ta naghit ghom yamŋa 
ayozyooz izi oliv loolo na!” 
Eemon Petrus ipaisamun 
tauu muul. Saawe duduuŋ 
tana, tatareek itaŋ. Tauvene 
Petrus iburig ivot ila muuri, 
ve itaŋ tiina toman 
loolo isaghat kat. 



Tauvene yes daaba tana tisov tiburig 
gha tigham Yesu tila, ve tipayooze ila 
Piladus naagho. Tauvene Piladus 
ighason Yesu ighe: “Mindai, yo tane, 
kinik to yes Yuda?” Yesu 
iyol aliiŋa ighe: “Saveeŋ 
tauta taum usavia na.” 
Piladus ighe ipul Yesu ila. 
Tauvene itoov saveeŋ pazi 
muul. Eemon tinoknok 

bobaaŋ tighe: “Uravu izala ai 
pambarooŋ! Uravu izala ai 

pambarooŋ!” 



Tauvene Piladus ilooŋ aliŋazi, ve ipul 
Yesu ila zaaba tooni nimazi. Leso 
tiravu izala ai pambarooŋ. Tauvene 
tigham Yesu ila, ve tauu ibaad ai 
pambarooŋ tooni. Tipul nugh tiina 
Yerusalem gha tivot tila muuri, ra 
tinau pa nugh mbua ee, eeza ‘Daaba 
rubruuba.’ Tiwaat nugh tawe eeza ila 
saveeŋ Hibru tighe ‘Golgata.’



Tila tivot ta sewe, ra tirav Yesu 
toman zeran ru paam ila ai 
pambarooŋ. Ra tipayooz ai 
pambarooŋ to Yesu ila 
bodbodaaŋ, 
ve zeran ru 
tawe, ee ila pa 
ŋas, ve ite ila 
pa tapir. 



Aaz anunu izalam zegmatuugh, ra ndoroom tiina ivot 
irau taan isov, ve ighengheen tauvene le aaz ivool (3 
kilok). Ra uuli tiina tau ituktuuk ila Rumei Tiina loolo ve 
iponpoon nugh tau patabuyaaŋ kat na, 
imaraŋgat imin ru. Ve Yesu 
iboob aliiŋa tiina ighe: 
“Tamaŋ, ene naghur taug ila yo 
nimam.” Isaav tauvene le isov, 
ve iyavaghan gha imaat.



Tauvene ŋeer ee to nugh Arimatea, 
eeza Yosep, ipariaaŋ ghi ve ila to 
Piladus gha ighasoni ighe 
iyokia Yesu paata pani. 
Yosep, i ŋeer ee tau 
eval tiina titandagh 
pani, ve tipapait 
eeza. I ileep ila 
lupuuŋ tiina to yes 
               daaba

tau tiŋginŋgin 
yes Israela. Ve 

ighurghur maata pa 
saawe to Maaron itotoi 

pooz tooni ivotighazooŋ. 
Yosep ighol 

uuli pisosooŋa ee, ve 
ighamu ila. 



Ve yesŋa zeran siriv tizugh Yesu 
paata izi pa ai pambarooŋ, ve 
tizunua pa uuli tawe. Ra 
tighamu tila, ve tighuru iloŋ 
ila maet puura ee tau 
tigharaata pataghaaŋ 
imin naal pa 
mateegha. Ve 

tipatambulia maet 
tiina ee ila ipoon 

puura aavo.



Saawe to titartar pa umbom patabuyaaŋ 
isov, ve nughizau, ra yes daaba to 
watooŋrau tomania zeran 
tutuuŋa sirivtila to Piladus, 
vetisaav pani tighe: “Tiina 
tsiei, yei matamai iŋgal 
saveeŋ ziiri ee tau 
aavo karom 
tawe isavia.” 



“Saawe tau ileep maata yaryaare, i 
isavsaav ighe: ‘Yau aat 
namaat. Ve mboŋ imin 
tol, mako naburig muul.’ 
Tauvene tipul Piladus, 
ve yesŋa zaaba tawe 
tila to tiŋgin Yesu 
paata.” 



“Yes tiwawaar maet tiina tau ipoon 
naal aavo na le tuŋia kat. 
Leso tamtamon eta 
iloŋ ila sov. Ra tighur 
zaaba siriv to tiŋgini.”



Umbom patabuyaaŋ isov, ve saawe 
imin maata to wik tana mboŋoozo 
geeg, ve Maria to Magdala 
yesuru Maria ite tila tighe 
tigig naal to Yesu. Malau 
mako ve aŋela ee to 
Ŋeer Tiina ipul 
sambam ve izilam, 
ve yogyoog tiina 
              kat itok 
                 taan. 

Aŋela tawe 
ipatambulia 

maet tiina tau ipoon 
naal aavo na ighau 
ila ziige, ve mboole

izala paavo. 



Zaaba tau tiŋginŋgin nugh tawe, 
tighita aŋela tana, le tirur tiina ve 
roiŋ tiina igham zi, ve titap 
tizi tigheen imin 
mateegha. 



Ra aŋela isaav pa zilivaa ru tawe ighe: 
“Yamru aroi sov! Yau nawatagh: 
Yam aghe aghita Yesu tau 
tiravu izala ai pambarooŋ na 
paata, tauta alam. Eemon 
i ileep ta sene muul 
mako. Pasaa, 
Maaron ipaburigini 
pa mateegh wa, 
               itaghon 
                                              saveeŋ tau muuŋ i tauu 
                                              isavia na. Alam aghita 
                                              nugh tau paata igheen 
                                              pani na. 



Tauvene rekia mon ve zilivaa ru tana tipul 
naal, ve tilaan tila tighe tipaesia gabua 
tana vaaru pa mbiwa tooni. 
Tilanlaan toman tintinizi ve lolozi 
poia le poia kat. Eemon roiŋ 
igham zi paam. 



Malau mako ve Yesu tauu ivot 
toozi, ve isaav pazi ighe: “Yamru, 
mboŋoozo poia!” Yesuru tiŋaruini 
tila, ve tiput aghezi pani, tisaghav 
aaghe, ve tipakuru.



Murei ra, mbiwa tooni saŋavul ve ee tilup zi pa 
ghanghaniiŋ ve tilepleep. Malau mako ve Yesu tauu 
ivot toozi, ve iyaon zi. Pasaa, i iburig pa mateegh, ve 

tamtamon siriv tighita, ve tisavia vaaru pazi wa. Eemon 
ŋgar toozi iyaryaaŋ, ve tighur ila mako. Tiina toit Yesu 

isavsaav pa mbiwa tooni le isov, ra Taama Maaron 
ighamu imuul izala pa sambam, ve 

mboole izi ila i niima tapir.

Pasaa, Maaron loolo igheen kat to 
tamtamon to taan. Tauta ipul Naatu 

eemon izilam taan gha imaat pazi. Leso 
tamtamon tisov tau tighur ila tooni na, 

tilalez sov, ve tigham lepoogh 
            poia ila to Maaron taghon 
                 taghon gha ila.



Rom 3:23 Eez tane, ene eez to ghuruuŋ ila. Tamtamon 
tisov tau tighur ila to Yesu Krisi na, Maaron pale ighit zi 

ighe tiduduuŋ ila i maata. Yes Yuda, ve yes tau Yuda mako 
na paam. Pasaa, tamtamon eta iliiv iitete mako. Iit tasov 

rarateen mon. Tasov tasosor wa. Pasaa, tataghon Maaron 
gabua ve ŋgar tooni irao mako. Ŋgar ve lepoogh toit, ene 

itotoia ighe i eeza tiina ne mako.

Rom 6:23 Ŋgar saghati atuya, ene mateegh. Eemon iit tau 
tapaak Tiina toit Yesu Krisi ne, Maaron igham poghani 

ghiit, ve igham leen lepoogh poia tau pale iseeŋga taghon 
taghon gha ila.

Hibru 9:27 Tamtamon tisov aat timaat pai eemon ve isov, 
itaghon Maaron ŋgar tooni. Ve murei, gabizooŋ toozi pale 

ivot ve tigham atuya toozi.



Epesus 2:8,9 Tauvene yam tau aghur ila to Krisi na, 
Maaron igham mulin gham itaghon tauu loolo ve poia tooni. 
Gabua tana ivot itaghon ŋgar poia eta tau yam aghamu ne 
mako. Ene Maaron igham payam sorok. Tauvene i igham 
poghani gham itaghon ŋgar poia eta tau yam aghamu ne 

mako. I igham payam sorok. Leso tamtamon eta ipait tauu 
sov.

Rom 10:9,10 Saveeŋ tawe isaav pait tauvene: Isaav ighe 
taum avom uvotia ghuruuŋ ila tsio ila eval tiina matazi ve 
ughe: “Yesu, i Tiina tsiau,” ve ighe lolom ighur ila ughe 

Maaron ipaburigini pa mateegh wa, ene aat Maaron igham 
mulin ghom, ve uleep poia. Pa ighe loloon ighur ila, ene aat 
Krisi igham ghiit taduduuŋ ila Maaron maata. Ve isaav ighe 

tauun avoon tavotia ghuruuŋ ila toit ila eval tiina matazi, 
ene aat Maaron igham mulin ghiit ve taleep poi. 



Yoan 3:16,17 “Pasaa, Maaron loolo igheen kat to 
tamtamon to taan. Tauta ipul Naatu eemon izilam taan gha 

imaat pazi. Leso tamtamon tisov tau tighur ila tooni na, 
tilalez sov, ve tigham lepoogh poia ila to Maaron taghon 
taghon gha ila. Onoon kat, Maaron imbaaŋ Naatu izilam 
taan to igabiiz tamtamon ve ighur atuya pazi ne mako. I 

imbaaŋo izilam to igham mulin zi.
1 Yoan 5:11-13Saveeŋ tauvene: Lepoogh poia tau iseeŋga 
taghon taghon gha ila na, Maaron igham pait wa. Lepoogh 
tawe, taghamu ila to Naatu. Tauvene tamtamon tau ighe 

igham Maaron Naatu, ene igham lepoogh poia ila to 
Maaron wa. Ve tamtamon tau ighe igham Maaron Naatu 
mako, ene igham lepoogh tawe mako. Saveeŋ isov tane, 

yau naboode pa yam zeran tau aghur ila to Maaron Naatu, 
leso yam awatagh kat aghe yam agham lepoogh poia ila to 

Maaron wa. Lepoogh tawe pale iseeŋga taghon taghon 
gha ila.



Matayu 26-28; Lukas 22-24; Yoan 13-21 

Storyline by: Edward D. Hughes
Illustrated by: Janie Forest

and Alastair Paterson
Adapted by: Lyn Doerksen

©2026 Bible for Children, Inc.
www.M1914.org       www.bibleforchildren.org

Mutu-Tuam NT (tuc) © 2011, Wycliffe Bible Translators, 
Inc. All rights reserved. 

https://www.bible.com/bible/470/MAT.1.TUCNT

https://www.bible.com/bible/470/MAT.1.TUCNT

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28
	Slide Number 29
	Slide Number 30
	Slide Number 31

